
Նախագիծ

  արձանագրային

«ԻՄ ՀԱՅԱՍՏԱՆ» ՀԱՄԱՀԱՅԿԱԿԱՆ ՓԱՌԱՏՈՆԻ 2012 ԹՎԱԿԱՆԻ ԾՐԱԳՐԻՆ 

       ԵՎ ՄԻՋՈՑԱՌՈՒՄՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ 

Մ Ա Ս Ի Ն
---------------------------------------------------------------------------------------------------

   1. Հավանություն տալ «Իմ Հայաստան» համահայկական փառատոնի 2012 թվականի ծրագրին և միջոցառումների ցանկին` համաձայն NN 1 և 2 հավելվածների։
2. Սահմանել, որ Հայաստանի Հանրապետության սփյուռքի նախարարությունը հանդիսանում է «Իմ Հայաստան» համահայկական փառատոնի 2012 թվականի ծրագրի իրականացման համակարգող մարմին:

3. Հայաստանի Հանրապետության սփյուռքի նախարարին, Հայաստանի Հանրապետության արտաքին գործերի նախարարին, Հայաստանի Հանրապետության մշակույթի նախարարին, Հայաստանի Հանրապետության կրթության և գիտության նախարարին, Հայաստանի Հանրապետության փոխվարչապետ, Հայաստանի Հանրապետության տարածքային կառավարման նախարարին, Հայաստանի Հանրապետության առողջապահության նախարարին, Հայաստանի Հանրապետության սպորտի և երիտասարդության հարցերի նախարարին, Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին, Հայաստանի Հանրապետության կառավարությանն առընթեր պետական գույքի կառավարման վարչության պետին, Հայաստանի Հանրապետության մարզպետներին և առաջարկել Երևանի քաղաքապետին` ապահովել սույն որոշման N 2 հավելվածով նախատեսված միջոցառումների կատարումն ըստ ծրագրի:
ՀՀ սփյուռքի նախարար Հրանուշ Հակոբյան

Հավելված N 1

ՀՀ կառավարության 2012 թվականի
                                                                               ________    -ի N   - Ն  որոշման 

«ԻՄ ՀԱՅԱՍՏԱՆ» ՀԱՄԱՀԱՅԿԱԿԱՆ ՓԱՌԱՏՈՆԻ 2012 ԹՎԱԿԱՆԻ ԾՐԱԳԻՐԸ
I. ԾՐԱԳՐԻ ՆՊԱՏԱԿԸ ԵՎ ԽՆԴԻՐՆԵՐԸ
1. «Իմ Հայաստան» համահայկական փառատոն-ծրագրի (այսուհետ` ծրագիր) նպատակը և  խնդիրներն են`

1) սփյուռքում հայ մշակույթի և մշակութային ինքնության պահպանմանն ու զարգացմանը  նպաստելը,

2) Հայաստան-Արցախ-սփյուռք կապերի ամրապնդմանն ու զարգացմանը, համագործակցության նոր ձևաչափերի ձևավորմանն աջակցելը,

3) Հայաստանի և սփյուռքի երիտասարդ ստեղծագործողների միջև մշակութային կապերի խորացմանը, համատեղ ծրագրերի մշակմանը և իրականացմանը  սատարելը,

4) ժամանակակից հայ արվեստի զարգացմանը և գովազդմանն օժանդակելը,

5) մշակույթի ոլորտում համահայկական մասնագիտական ներուժի հայտնաբերմանն ու համախմբմանը նպաստելը, 

6) սփյուռքի ուծացման և լեզվամշակութային ինքնության կորստի դեմ պայքարելը,

7) ազգային մշակույթի պահպանության գործին սփյուռքի ստեղծագործող երիտասարդությանը  ներգրավելը,

8) համահայկական մշակութային ծրագրերի համատեղ մշակման և իրականացման մեխանիզմներ ստեղծելը,

9) սփյուռքի ստեղծագործական խմբերի և մշակութային կազմակերպությունների վերաբերյալ ամբողջական տեղեկատվական տվյալների շտեմարան ստեղծելը` նպաստելով նրանց գործունեության վերաբերյալ Հայաստանում տեղեկացվածության մակարդակի բարձրացմանը:

II. ԾՐԱԳՐԻ ՄՇԱԿՄԱՆ ԻՐԱՎԱԿԱՆ ՀԻՄՔԵՐԸ
2. Ծրագրի մշակման և իրականացման համար հիմք են հանդիսացել`

 1) Հայաստանի Հանրապետության կառավարության 2008 թվականի ապրիլի 28-ի «Հայաստանի Հանրապետության կառավարության ծրագրի մասին» N 380-Ա որոշումը,

2) Հայաստանի Հանրապետության կառավարության 2009 թվականի օգոստոսի 20-ի N 34 արձանագրային որոշման 29-րդ կետով հավանության արժանացած` Հայաստան-սփյուռք գործակցության հայեցակարգը, 

3) Հայաստանի Հանրապետության կառավարության 2011 թվականի հուլիսի 7-ի «Հայաստանի Հանրապետության 2012-2014 թվականների պետական միջնաժամկետ ծախսերի ծրագիրը հաստատելու մասին» թիվ 955-որոշումը
4) Հայաստանի Հանրապետության կառավարության 2012 թվականի հունվարի 12-ի «Հայաստանի Հանրապետության կառավարության 2012 թվականի գործունեության միջոցառումների ծրագիրը և գերակա խնդիրները հաստատելու մասին» N -Ն որոշումը:

III. ԾՐԱԳՐԻ ՀԱՄԱՌՈՏ ՆԿԱՐԱԳՐՈՒԹՅՈՒՆԸ, ՁԵՎԱՉԱՓԸ ԵՎ
ՄԱՍՆԱԿԻՑՆԵՐԸ
3. Ծրագիրն անցկացվելու է ամբողջ տարվա ընթացքում` հետևյալ հիմնական բաղադրիչներով` 

1) ծրագրի նախապատրաստական աշխատանքներ` գովազդային նյութերի նախագծում և պատրաստում, իրազեկում,  

2) հայ կատարողական արվեստի օրեր` համերգային միջոցառումներ, վարպետության դասընթացներ: 

Հիմնական ժանրային ուղղությունները`

պարարվեստ,

երգչախմբային արվեստ,

գրականություն, 

այլ ժանրեր` ելնելով մասնակիցների կողմից ստացված հայտերից: 

Փառատոնի անցկացման վայրը` 

Հայաստանի Հանրապետության և ԼՂՀ-ի քաղաքների համերգային սրահներ, մարզամշակութային դահլիճներ, այլ մշակութային օջախներ, բեմահարթակներ և բաց հրապարակներ,

3) տարբեր ոլորտների հիմնախնդիրների մասնագիտական քննարկումներ, «կլոր սեղաններ», ոլորտային այլ նախագծեր և միջոցառումներ (տարվա ընթացքում` համաձայն N 2 հավելվածի):

Մասնակիցներն են` ստեղծագործական խմբեր և անհատ կատարողներ Հայաստանից, Արցախից և սփյուռքից, մշակութային միությունների ներկայացուցիչներ, լրագրողներ, գրողներ, պարուսույցներ, արվեստագետներ, երիտասարդներ, կանայք և այլ մասնակիցներ` ըստ հայտերի:

IV. ԾՐԱԳՐԻ ԻՐԱԿԱՆԱՑՄԱՆ ՍԿԶԲՈՒՆՔՆԵՐՆ ՈՒ ՀԻՄՆԱԿԱՆ ԱՇԽԱՏԱՆՔՆԵՐԸ
4. Ծրագրի հաջող իրականացումն ապահովելու համար անհրաժեշտ է`

1) ծրագրի կազմակերպման և անցկացման վերաբերյալ հանրային իրազեկման և գովազդի կազմակերպում` զանգվածային լրատվության միջոցներով, հոլովակների, գովազդային պաստառների և վահանակների պատրաստում և ներկայացում.

2) փառատոնի անցկացման վերաբերյալ հայտարարության տեքստի և մասնակցության պայմանների մշակում, հրապարակում և տարածում սփյուռքի համայնքներում` օտարերկրյա պետություններում Հայաստանի Հանրապետության դիվանագիտական ներկայացուցչությունների, եկեղեցական, համահայկական և համայնքային կառույցների միջոցով.

3) մասնակիցների հայտերի ընդունում, ամփոփում և վերջնական ցանկի կազմում` Հայաստանի ստեղծագործական միությունների հետ համատեղ.

4) հայտերի հիման վրա առավել շահավետ պայմաններով մասնակիցների համար կեցության և սննդի ապահովման աջակցություն.

5) ծրագրի մասնակիցներին պարզեցված ընթացակարգով և անվճար Հայաստան մուտքի արտոնագրերի սահմանված կարգով տրամադրում` բնակության երկրներում Հայաստանի Հանրապետության դիվանագիտական ներկայացուց-չությունների և հյուպատոսությունների, իսկ Հայաստանի Հանրապետության սահմանակետերում` Հայաստանի Հանրապետության կառավարությանն առընթեր Հայաստանի Հանրապետության ոստիկանության կողմից: Սույն կետով սահմանված ընթացակարգը կիրառելիս անշեղորեն պահպանել Հայաստանի Հանրապետության կառավարության  2008 թվականի ապրիլի 4-ի թիվ 329-Ն որոշման պահանջները.

6) մասնակիցների դիմավորում, տեղավորում համապատասխան կեցության վայրերում, ծրագրի շրջանակներում իրականացվող մշակութային, ճանաչողական, ժամանցային և այլ միջոցառումների կազմակերպում, տրանսպորտով և սննդով ապահովում, ընթացիկ վերահսկողություն և ճանապարհում` Հայաստանի ստեղծագործական միությունների հետ համագործակցությամբ.

7) փառատոնի տարբերանշանով հուշափաթեթների պատրաստում` ներառյալ շապիկներ, գլխարկներ, կրծքանշաններ, անվանակներ, այլ անհրաժեշտ պարագաներ և հուշանվերներ.

8) ծրագրի շրջանակներում անցկացվող մշակութային միջոցառումների և համաժողովների անցկացման համար դահլիճների, բեմահարթակների և այլ անհրաժեշտ տարածքների ապահովում` Հայաստանի Հանրապետության մշակույթի նախարարության, Երևանի քաղաքապետարանի (համաձայնությամբ), Հայաստանի Հանրապետության մարզպետարանների, Հայաստանի ստեղծագործական միությունների (համաձայնությամբ), Լեռնային Ղարաբաղի Հանրապետության մշակույթի նախարարության (համաձայնությամբ) աջակցությամբ.

9) նախատեսվող հանդիսավոր արարողություններին Հայաստանի պետական համույթների, մարզային ստեղծագործարական խմբերի և անհատ կատարողների մասնակցության ապահովում` Հայաստանի Հանրապետության մշակույթի նախարարության, Երևանի քաղաքապետարանի (համաձայնությամբ), Հայաստանի Հանրապետության մարզպետարանների աջակցությամբ.

10) փառատոնի անցկացման ամբողջ ընթացքում մասնակիցների առաջին և անհետաձգելի բժշկական օգնության և սպասարկման կազմակերպում` պետության կողմից երաշխավորված անվճար բժշկական օգնության և սպասարկման իրականացման ամենամյա առողջապահական պետական նպատակային ծրագրերի շրջանակներում` Հայաստանի Հանրապետության առողջապահության նախարարության կողմից:

       11) ծրագրի շրջանակներում մշակութային միջոցառումների  անցկացման համար Մարզահամերգային համալիրի դահլիճը մեկ օր անհատույց տրամադրելու ապահովում` Հայաստանի Հանրապետության կառավարությանն առընթեր պետական գույքի կառավարման վարչության աջակցությամբ:

 V. ՀԱՄԱԳՈՐԾԱԿՑՈՒԹՅՈՒՆԸ ԾՐԱԳԻՐՆ ԻՐԱԿԱՆԱՑՆԵԼԻՍ 

5. Ծրագրի արդյունավետ իրականացման նպատակով անհրաժեշտ է ապահովել համապատասխան պետական կառավարման, տեղական ինքնակառավարման մարմինների, մասնավոր հատվածի, սփյուռքյան կառույցների, Հայաստանի և օտարերկրյա պետություններում գործող համայնքային հասարակական և այլ կազմակերպությունների սերտ համագործակցությունը: Այդ նպատակով ստեղծել կազմկոմիտե` շահագրգիռ գերատեսչությունների մասնակցությամբ:

VI. ԱԿՆԿԱԼՎՈՂ ԱՐԴՅՈՒՆՔՆԵՐԸ
6. Ծրագրի ակնկալվող արդյունքներն են`

1) Հայաստան-Արցախ-սփյուռք գործակցության խթանումը և զարգացումը.

2) ազգային ինքնության պահպանմանը նպաստելը.

3) զբոսաշրջության խթանումը.

4) Հայաստանի վերաբերյալ սփյուռքահայերի իրական կարծիքի ձևավորմանն աջակցելը.

5) Հայաստան-սփյուռք, սփյուռք-սփյուռք մշակութային կապերի և համագործակցության հնարավորությունների ընդլայնմանը նպաստելը.

6) Հայաստան-սփյուռք գործակցության կառուցակարգերի ստեղծումը` համահայկական մասնագիտական ընկերակցությունների միջոցով.

7) ինքնագործ խմբերի կատարողական մակարդակի բարձրացմանն օժանդակելը:

VI. ԾՐԱԳՐԻ ՖԻՆԱՆՍԱԿԱՆ ԱՊԱՀՈՎՈՒՄԸ
7. Ծրագիրը կֆինանսավորվի Հայաստանի Հանրապետության 2012 թվականի պետական բյուջեի և Հայաստանի Հանրապետության օրենսդրությամբ չարգելված այլ միջոցների հաշվին:
----------------------
Հավելված N 2

ՀՀ կառավարության 2012 թվականի
                                                                               ________    -ի N   -  Ն որոշման 

ՑԱՆԿ
«ԻՄ ՀԱՅԱՍՏԱՆ» ՀԱՄԱՀԱՅԿԱԿԱՆ ՓԱՌԱՏՈՆԻ 2012 ԹՎԱԿԱՆԻ ԾՐԱԳՐԻ 

ԻՐԱԿԱՆԱՑՄԱՆ  ՄԻՋՈՑԱՌՈՒՄՆԵՐԻ
	N
	Միջոցառման անվանումը
	Ժամկետը
	Պատասխանատու կառույցը
	Ֆինանսավորման աղբյուրը
	Ակնկալվող արդյունքը

	1
	2
	3
	4
	5
	6

	1.
	«Իմ Հայաստան» համա-հայկական փառատոնի խորհրդանիշի մրցույթ և խորհրդանիշով անհրա-ժեշտ պարագաների պատրաստում
	2012թ. 1-ին, 2-րդ եռամսյակներ 
	ՀՀ սփյուռքի նախարարություն

ՀՀ մշակույթի նախարարություն

Հայաստանի ստեղծագործական միություններ (համաձայնությամբ)
	ՀՀ պետական բյուջե

օրենքով չարգելված այլ աղբյուրներ
	1 խորհրդանիշ, խորհրդանիշով պարագաների 1000 փաթեթ

	2.
	Հայ գրականության օրեր
	2012 թ. 2-րդ եռամսյակ
	
	
	

	2.1.
	Գրողների համահայկական VI համաժողով
	
	ՀՀ սփյուռքի նախարարություն

ՀՀ կրթության և գիտության նախարարություն

ՀՀ արտաքին գործերի նախարարություն

«Հայաստանի գրողների միություն» ՀԿ 

(համաձայնությամբ)

ՀՀ ԳԱԱ-ի Մ. Աբեղյանի անվան գրականության ինստիտուտ (համաձայնությամբ)
	ՀՀ պետական բյուջե

օրենքով չարգելված այլ աղբյուրներ
	1 մասնագիտական համաժողով`

Մինչև 100 մասնակից

	2.2.
	Շրջայցեր Հայաստանի պատմամշակութային վայրեր, մշակույթի օջախներ, հանդիպում-զրույցներ Երևանի և ՀՀ մարզերի ուսումնական հաստատություններում
	
	ՀՀ սփյուռքի նախարարություն
ՀՀ մշակույթի նախարարություն
ՀՀ կրթության և գիտության նախարարություն
ՀՀ մարզպետարաններ
Երևանի քաղաքապետարան (համաձայնությամբ)

«Հայաստանի գրողների միություն» ՀԿ
(համաձայնությամբ)
	ՀՀ պետական բյուջե

օրենքով չարգելված այլ աղբյուրներ
	այցելություն 6 պատմամշակութային հուշարձան

5 հանդիպում ՀՀ ուսումնական հաստատություններում

	3.
	Պարարվեստի օրեր


	2012 թ.

2-րդ, 3-րդ եռամսյակներ
	
	
	

	3.1
	Բացման հանդիսավոր արարողություն
	
	ՀՀ սփյուռքի նախարարություն

ՀՀ արտաքին գործերի նախարարություն

ՀՀ մշակույթի նախարարություն

ՀՀ առողջապահության նախարարություն

ՀՀ սպորտի և երիտասարդական հարցերի նախարարություն

Երևանի քաղաքապետարան (համաձայնությամբ)

ՀՀ մարզպետարաններ

ՀՀ կառավարությանն առընթեր  ՀՀ ոստիկանություն

Հայաստանի ազգային պարարվեստի միություն (համաձայնությամբ)
	ՀՀ պետական բյուջե

օրենքով չարգելված այլ աղբյուրներ
	1 հանդիսավոր արարողություն`

շուրջ 200 մասնակից

	3.2.
	Պարային համույթների ելույթներ Հայաստանի և Արցախի համերգային սրահներում, մարզամշակութային դահլիճներում, այլ մշակութային օջախներում, բեմահարթակներում և բաց հրապարակներում,

ազգային տոնական ծիսակատարություններ ՀՀ մարզերում
	
	ՀՀ սփյուռքի նախարարություն
ՀՀ մշակույթի նախարարություն
ՀՀ տարածքային կառավարման նախարարություն 

ԼՂՀ-ի մշակույթի նախարարություն
(համաձայնությամբ)

Երևանի քաղաքապետարան (համաձայնությամբ)

ՀՀ մարզպետարաններ
ՀՀ կառավարությանն առընթեր ՀՀ ոստիկանություն
Հայաստանի ազգային պարարվեստի միություն (համաձայնությամբ)
	ՀՀ պետական բյուջե
օրենքով չարգելված այլ աղբյուրներ
	8 համերգային ծրագիր`

շուրջ 80 մասնակից սփյուռքից

	3.3.
	Շրջայցեր Հայաստանի և Արցախի պատմամշակութային վայրեր, մշակութային օջախներ, հանդիպումներ ՀՀ-ի և ԼՂՀ-ի պետական պաշտոնյաների և հոգևոր առաջնորդների հետ
	
	ՀՀ սփյուռքի նախարարություն
ՀՀ մշակույթի նախարարություն
ՀՀ սպորտի և երիտասարդական հարցերի նախարարություն
ԼՂՀ-ի մշակույթի նախարարություն
(համաձայնությամբ)

Երևանի քաղաքապետարան (համաձայնությամբ)

ՀՀ մարզպետարաններ
	ՀՀ պետական բյուջե
օրենքով չարգելված այլ աղբյուրներ
	այցելություն  մինչև 10 պատմամշակութային վայր,

մինչև 5 հանդիպում

	3.4.
	Փակման հանդիսավոր արարողություն, գալա-համերգ
	
	ՀՀ սփյուռքի նախարարություն
ՀՀ մշակույթի նախարարություն
ՀՀ սպորտի և երիտասարդական հարցերի նախարարություն
Երևանի քաղաքապետարան (համաձայնությամբ)

ՀՀ մարզպետարաններ
ՀՀ կառավարությանն առընթեր ՀՀ ոստիկանություն
Հայաստանի ստեղծագործական միություններ (համաձայնությամբ)
	ՀՀ պետական բյուջե

օրենքով չարգելված այլ աղբյուրներ
	1 հանդիսավոր արարողություն`

200 մասնակից

	4.
	Երգչախմբային արվեստի օրեր


	2012 թ. 3-րդ եռամսյակ
	
	
	

	4.1
	Բացման հանդիսավոր արարողություն
	
	ՀՀ սփյուռքի նախարարություն

ՀՀ արտաքին գործերի նախարարություն

ՀՀ մշակույթի նախարարություն

ՀՀ առողջապահության նախարարություն

Երևանի քաղաքապետարան (համաձայնությամբ)

ՀՀ մարզպետարաններ

ՀՀ կառավարությանն առընթեր  ՀՀ ոստիկանություն

Հայաստանի երգչախմբային ընկերություն (համաձայնությամբ)
	ՀՀ պետական բյուջե

օրենքով չարգելված այլ աղբյուրներ
	1 հանդիսավոր արարողություն`

շուրջ 200 մասնակից

	4.2.
	Երգչախմբերի ելույթներ Հայաստանի և Արցախի համերգային սրահներում, մարզամշակութային դահլիճներում, այլ մշակութային օջախներում, բեմահարթակներում և բաց հրապարակներում,

ազգային տոնական ծիսակատարություններ ՀՀ մարզերում
	
	ՀՀ սփյուռքի նախարարություն
ՀՀ մշակույթի նախարարություն
ՀՀ տարածքային կառավարման նախարարություն 

ԼՂՀ-ի մշակույթի նախարարություն
(համաձայնությամբ)

Երևանի քաղաքապետարան (համաձայնությամբ)

ՀՀ մարզպետարաններ
ՀՀ կառավարությանն առընթեր ՀՀ ոստիկանություն
Հայաստանի երգչախմբային ընկերություն (համաձայնությամբ)
	ՀՀ պետական բյուջե
օրենքով չարգելված այլ աղբյուրներ
	8 համերգային ծրագիր`

շուրջ 80 մասնակից սփյուռքից

	4.3.
	Շրջայցեր Հայաստանի և Արցախի պատմամշակութային վայրեր, մշակութային օջախներ, հանդիպումներ ՀՀ-ի և ԼՂՀ-ի պետական պաշտոնյաների և հոգևոր առաջնորդների հետ
	
	ՀՀ սփյուռքի նախարարություն
ՀՀ մշակույթի նախարարություն
ԼՂՀ-ի մշակույթի նախարարություն
(համաձայնությամբ)

Երևանի քաղաքապետարան (համաձայնությամբ)

ՀՀ մարզպետարաններ
	ՀՀ պետական բյուջե
օրենքով չարգելված այլ աղբյուրներ
	այցելություն  մինչև 10 պատմամշակութային վայր,

մինչև 5 հանդիպում

	4.4.
	Փակման հանդիսավոր արարողություն, գալա-համերգ
	
	ՀՀ սփյուռքի նախարարություն
ՀՀ մշակույթի նախարարություն
Երևանի քաղաքապետարան (համաձայնությամբ)

ՀՀ մարզպետարաններ
ՀՀ կառավարությանն առընթեր ՀՀ ոստիկանություն
Հայաստանի ստեղծագործական միություններ (համաձայնությամբ)
	ՀՀ պետական բյուջե

օրենքով չարգելված այլ աղբյուրներ
	1 հանդիսավոր արարողություն`

200 մասնակից

	5.
	Անհատ կատարողների ելույթներ
	2012 թ. 2-րդ - 4-րդ եռամսյակներ
	
	
	

	5.1.
	Սփյուռքի անհատ կատարողների ելույթներ Հայաստանի և Արցախի համերգային սրահներում, մարզամշակութային դահլիճներում, այլ մշակութային օջախներում, բեմահարթակներում և բաց հրապարակներում
	
	ՀՀ սփյուռքի նախարարություն
ՀՀ մշակույթի նախարարություն
ՀՀ տարածքային կառավարման նախարարություն 

ԼՂՀ-ի մշակույթի նախարարություն
(համաձայնությամբ)

Երևանի քաղաքապետարան (համաձայնությամբ)

ՀՀ մարզպետարաններ
ՀՀ կառավարությանն առընթեր ՀՀ ոստիկանություն
Հայաստանի ստեղծագործական միություններ (համաձայնությամբ)
	ՀՀ պետական բյուջե
օրենքով չարգելված այլ աղբյուրներ
	Շուրջ 20  ելույթ`

շուրջ 20 մասնակից սփյուռքից

	5.2.
	Վարպետության դասընթացներ հայաստանցի ուսանողների համար
	
	ՀՀ սփյուռքի նախարարություն
ՀՀ կրթության և գիտության նախարարություն
ՀՀ մշակույթի նախարարություն
	ՀՀ պետական բյուջե

օրենքով չարգելված այլ աղբյուրներ
	Վարպետության դասընթացներ մինչև 100 ուսանողի համար

	6.
	Դուդուկի համահայկական մրցույթ-փառատոն
	2012թ. 3-րդ եռամսյակ
	
	
	

	6.1.
	Դուդուկի համահայկական մրցույթ փառատոնի կազմակերպում Երևանում

	 
	ՀՀ սփյուռքի նախարարություն
ՀՀ արտաքին գործերի նախարարություն
ՀՀ մշակույթի նախարարություն  Երևանի քաղաքապետարան (համաձայնությամբ)


	ՀՀ պետական բյուջե
օրենքով չարգելված այլ աղբյուրներ
	Շուրջ 50 մասնակից սփյուռքից



	7.
	Զանգվածային լրատվամիջոցների շաբաթ
	2012թ. 3-րդ, 4-րդ եռամսյակներ


	
	
	

	7.1.
	Լրատվամիջոցների և լրագրողների համահայկական VI համաժողով
	
	ՀՀ սփյուռքի նախարարություն
ՀՀ արտաքին գործերի նախարարություն
Երևանի քաղաքապետարան (համաձայնությամբ)

«Հայաստանի ժուռնալիստների միություն» ՀԿ (համաձայնությամբ) «Լրատվամիջոցների համահայկական ընկերակցություն» իրավաբանական անձանց միություն» ՀԿ (համաձայնությամբ)
	ՀՀ պետական բյուջե
օրենքով չարգելված այլ աղբյուրներ
	1 մասնագիտական համաժողով`

մինչև 100 մասնակից



	7.2.
	Հանդիպումներ Հայաստանի և Արցախի պետական պաշտոնյաների, հոգևոր առաջնորդների, այլ անվանի մարդկանց և հանրության ներկայացուցիչների հետ,

շրջայցեր Հայաստանի և Արցախի պատմամշակութային վայրեր, մշակույթի օջախներ
	
	ՀՀ սփյուռքի նախարարություն
ՀՀ արտաքին գործերի նախարարություն
ՀՀ մշակույթի նախարարություն
ԼՂՀ-ի մշակույթի նախարարու-թյուն (համաձայնությամբ)

Հայաստանյայց առաքելական եկեղեցի (համաձայնությամբ)

ՀՀ մարզպետարաններ
Երևանի քաղաքապետարան (համաձայնությամբ)

«Հայաստանի ժուռնալիստների միություն» ՀԿ (համաձայնությամբ) «Լրատվամիջոցների համահայկական ընկերակցություն» իրավաբանական անձանց միություն» ՀԿ (համաձայնությամբ)
	ՀՀ պետական բյուջե

օրենքով չարգելված այլ աղբյուրներ
	այցելություն մինչև

 5 պատմամշակութային վայր,

5 հանդիպում


ՀԻՄՆԱՎՈՐՈՒՄ

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	               Իրավական ակտի հիմնավորումը

	1.
	Անհրաժեշտությունը

	
	«Իմ Հայաստան» համահայկական փառատոնի 2012 թվականի ծրագիրը և իրականացման միջոցառումների ցանկը հաստատելու մասին» Հայաստանի Հանրապետության կառավարության  որոշման նախագծի /Նախագիծ/ ընդունմամբ ապահովվելու է Հայաստանի Հանրապետության Նախագահի նախընտ​րա​կան ծրա​գրով, Հայաստանի Հանրապետության կա​ռավա​րության 2008 թվականի ապ​​րի​լի 28-ի N 380-Ա որոշման 4.4.7. կետով սահմանված դրույթների իրականացումը, ինչպես նաև սփյուռքում հայ մշակույթի և մշակութային ինքնության պահպանումն ու զարգացումը, Հայաստան-Արցախ-սփյուռք կապերի ամրապնդումն ու զարգացումը և  համատեղ ծրագրերի մշակումը:

	2.
	Ընթացիկ իրավիճակը և խնդիրները

	
	Այսօր կարևոր նշանակություն ունի Սփյուռքի հայկական համայնքներում հայապահպանության, հայ մշակույթի պահպանման ու զարգացման, Հայաստան-Արցախ-սփյուռք կապերի ամրապնդման ու զարգացման հարցերը, ուստի  հայության համար արդիական է սփյուռքի հայկական համայնքներում ազգային մշակույթի և հայ ինքնության պահպանության, մտավոր, հոգևոր արժեք​նե​րի և ներուժի հայտնաբերման, պահպանման խնդիրների լուծմանը գործուն մասնակցությունը:  

	3.
	Տվյալ բնագավառում իրականացվող քաղաքականությունը

	
	Տվյալ բնագավառում իրականացվող քաղաքականության մեջ սկզբունքային փոփոխություններ չեն կատարվում:

	4.
	Կարգավորման նպատակը և բնույթը

	
	Նախագծի ընդունումը նպատակ ունի նպաստել սփյուռքում հայ մշակույթի և մշակութային ինքնության պահպանմանն ու զարգացմանը, աջակցել Հայաստան-Արցախ-սփյուռք կապերի ամրապնդմանը, համագործակցության նոր ձևաչափերի ձևավորմանը, սատարել Հայաստանի և սփյուռքի երիտասարդ ստեղծագործողների միջև մշակութային կապերի խորացմանը և համատեղ ծրագրերի մշակմանը և իրականացմանը,  օժանդակել ժամանակակից հայ արվեստի զարգացմանը և գովազդմանը:



	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության սփյուռքի նախարարության կողմից:

	6.
	Ակնկալվող արդյունքը

	
	Նախագծի ընդունումը կնպաստի մշակույթի ոլորտում համահայկական մասնագիտական ներուժի հայտնաբերմանն ու համախմբմանը, սփյուռքի ուծացման և լեզվամշակութային ինքնության կորստի դեմ պայքարին, ազգային մշակույթի պահպանության գործին սփյուռքի ստեղծագործող երիտասարդության ներգրավմանը, համահայկական մշակութային ծրագրերի համատեղ մշակման և իրականացման մեխանիզմների ստեղծմանը, սփյուռքի ստեղծագործական խմբերի և մշակութային կազմակերպությունների վերաբերյալ ամբողջական տեղեկատվական տվյալների շտեմարանի ստեղծմանը` նպաստելով նրանց գործունեության վերաբերյալ Հայաստանում տեղեկացվածության մակարդակի բարձրացմանը:




Հրանուշ Հակոբյան

ՏԵՂԵԿԱՆՔ

«ԻՄ ՀԱՅԱՍՏԱՆ» ՀԱՄԱՀԱՅԿԱԿԱՆ ՓԱՌԱՏՈՆԻ 2012 ԹՎԱԿԱՆԻ ԾՐԱԳԻՐԸ ԵՎ ԻՐԱԿԱՆԱՑՄԱՆ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԸ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ
 ԷԱԿԱՆ ԱՎԵԼԱՑՄԱՆ ԿԱՄ ՆՎԱԶՄԱՆ ՄԱՍԻՆ
	Պետական բյուջեի կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ 2011թ. 
	Հաջորդող 3 տարիները 

	
	
	2012թ. 
	2013թ. 
	2014թ. 

	
	Ըստ 2011թ. պետական բյուջեի  


	Փոխու-թյունը 2011թ. պետական բյուջեի  համեմատ
	Փոփոխությունն ընթացիկ տարվա համեմատ 
	Փոփոխությունն ընթացիկ տարվա համեմատ 
	Փոփոխությունն ընթացիկ տարվա համեմատ 

	1 
	2 
	3 
	4 
	5 
	6 

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	0
	0
	0
	0
	0

	1.2. ՏԻՄ եկամուտներ 
	X
	X
	X
	X
	X

	2. Ծախսեր
	0
	0
	84000000
	0
	0

	2.1. պետական բյուջեի ծախսեր
	0
	0
	84000000
	0
	0

	2.2. ՏԻՄ բյուջեի ծախսեր 
	X
	X
	X
	X
	X

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով) 
	
	
	
	
	

	4.1. Եկամուտների գնահատում
	
	
	
	
	

	4.2. Ծախսերի գնահատում 
	
	
	
	
	

	5.  Այլ տեղեկություններ (եթե այդպիսիք առկա են) 
	
	
	
	
	


ՏԵՂԵԿԱՆՔ

«ԻՄ ՀԱՅԱՍՏԱՆ» ՀԱՄԱՀԱՅԿԱԿԱՆ ՓԱՌԱՏՈՆԻ 2012 ԹՎԱԿԱՆԻ ԾՐԱԳԻՐԸ ԵՎ ԻՐԱԿԱՆԱՑՄԱՆ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
ԱՄՓՈՓԱԹԵՐԹ
«ԻՄ ՀԱՅԱՍՏԱՆ» ՀԱՄԱՀԱՅԿԱԿԱՆ ՓԱՌԱՏՈՆԻ 2012 ԹՎԱԿԱՆԻ ԾՐԱԳԻՐԸ ԵՎ ԻՐԱԿԱՆԱՑՄԱՆ ՄԻՋՈՑԱՌՈՒՄՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

ՈՒ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ
	Առաջակության

/դիտողության/                          հեղինակը


	Առաջարկության բովանդակությունը
	          Եզրակացությունը

	1. ՀՀ ֆինանսների նախարարության  24.11.2011թ.թիվ 1/4.3-2/87953-11 գրությունը
	Ազդեցության գնահատական
	

	2. ՀՀ արտաքին գործերի նախարարության 05.12.2011թ. թիվ 16/24485-11 գրությունը 
	Որոշման նախագծի 3-րդ կետում «կետով» բառը փոխարինել «հավելվածով» բառով:


Միևնույն ժամանակ առաջարկում ենք հնարավորինս հստակեցնել փառատոնի ծրագրի իրականացմանը մասնակցող բոլոր գերատեսչությունների և կազմակերպությունների պարտականությունները
	Ընդունվել է, կատարվել  է փոփոխություն:

	3. ՀՀ աշխատանքի և սոցիալական հարցերի նախարարության 15.11.2011թ. թիվ ԱԳԳ/ՀՄ-2-2/9064-11 գրությունը
	Ազդեցության գնահատական
	

	4.ՀՀ տարածքային կառավարման նախարարության 05.12..2011թ. թիվ 03/15/7752-11 գրությունը
	Առաջարկություն և դիտողություն չունեն
	

	5. ՀՀ մշակույթի նախարարության
30.11.2011թ. թիվ 01/3.1/4060-10 գրությունը
	Նախարարությունը պատրաստ է աջակցել ծրագրով նախատեսված միջոցառումների իրականացմանը, եթե այն չի առաջացնի ֆինանսական պարտավորություններ, նկատի ունենալով, որ նախարարության 2012 թ. բյուջեով նման ծախսեր նախատեսված չեն:
	Ի գիտություն:

	6.ՀՀ կրթության և գիտության նախարա-րություն  29.11.2011թ, թիվ 01/05,2/13737-11 գրությունը
	Առաջարկություն և դիտողություն չունեն:
	

	7. ՀՀ սպորտի և երիտասարդության հարցերի նախարարության 28.11.2011թ. թիվ 1/07/1038-11 գրությունը
	Ծրագրի իրականացման աշխատանքներում, ինչպես նաև կազմկոմիտեում առաջարկել են ընդգրկել նաև ՀՀ սպորտի և երիտասարդության հարցերի նախարարությանը:
	Ընդունվել է, կատարվել է լրացում:

	8.Երևանի քաղաքապետարանի 11.11.2011թ թիվ 01/05.1/2554-11   գրությունը
	Առաջարկություն և դիտողություն չունեն
	

	9. ՀՀ առողջապահության նախարարության 24.11.2011թ. թիվ ՀՔ/02.2/10860-11 գրությունը
	Ազդեցության գնահատական
	

	10. ՀՀ ԿԱ պետական գույքի կառավարման վարչության 

28.11.2011թ. թիվ 01/13.21/4313-11 գրությունը
	Առաջարկություն և դիտողություն չունեն
	

	11.ՀՀ բնապահպանության նախարարության 25.11.2011թ. թիվ  ԱԳԳ/ՀՄ-2-2/9357-11 գրությունը
	Ազդեցության գնահատական
	

	12. ՀՀ ոստիկանության

29.11.2011թ. թիվ 25-01-82634  գրությունը
	Ծրագրի 4-րդ կետի 5-րդ ենթակետը անհրաժեշտ է լրացնել նոր բովանդակությամբ հետևյալ պարբերությամբ. «Սույն կետով սահմանված ընթացակարգը կիրառելիս անշեղորեն պահպանել Հայաստանի Հանրապետության կառավարության  2008 թվականի ապրիլի 4-ի թիվ 329-Ն որոշման պահանջները»:
	Ընդունվել է կատարվել լրացում:

	13. ՀՀ արդարադատության նախարարության 

17.01.2012թ. թիվ 01/124-12 գրությունը
	Որոշման նախագծի (այսուհետ` նախագիծ) 3-րդ կետում «Հայաստանի Հանրապետության կառավարությանն առընթեր պետական գույքի կառավարման» բառերից հետո «վարչությանը» բառն անհրաժեշտ է փոխարինել «վարչության պետին» բառերով` նկատի ունենալով ՀՀ Նախագահի 2007 թվականի հուլիսի 18-ի թիվ ՆՀ-174-Ն հրամանագրի պահանջները:
     2.   Նախագծի  1-ին կետի 1-ին ենթակետում նախատեսվող թիվ 1 հավելվածի 3-րդ կետի ենթակետերի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:
     3.   Նախագծի 1-ին կետի 2-րդ ենթակետում նախատեսվող թիվ 2 հավելվածի  «Իմ Հայաստան» համահայկական փառատոնի 2012 թվականի ծրագրի իրականացման միջոցառումների ցանկի «Հայ գրականության օրեր» բաժնի 2.1. կետում «ՀՀ ԳԱԱ-ի Մ.Աբեղյանի անվան գրականության ինստիտուտ» բառերից հետո անհրաժեշտ է լրացնել  «համաձայնությամբ» բառը:
	Ընդունվել է կատարվել փոփոխություն: 

Ընդունվել է:

 Ընդունվել է:


ԱԶԴԵՑՈՒԹՅԱՆ ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆՆԵՐ
«Իմ Հայաստան» համահայկական փառատոնի 2012 թվականի ծրագիրը և իրականացման միջոցառումների ցանկը հաստատելու մասին» ՀՀ կառավարության որոշման նախագծի բնապահպանության բնագավառում  կարգավորման
1. ՀՀ կառավարության որոշման նախագծի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

         2. Որոշման նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

3. Որոշման  նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում:  

Որոշման կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 

«Իմ Հայաստան» համահայկական փառատոնի 2012 թվականի ծրագիրը և իրականացման միջոցառումների ցանկը հաստատելու մասին» Հայաստանի Հանրապետության կառավարության որոշման նախագծի բյուջետային բնագավառում կարգավորման ազդեցության գնահատական 
«Իմ Հայաստան» համահայկական փառատոնի 2012 թվականի ծրագիրը և իրականացման միջոցառումների ցանկը հաստատելու մասին» Հայաստանի Հանրապետության կառավարության որոշման նախագծի ընդունումը 2012 թվականի պետական բյուջեով նախատեսված ծախսերի և եկամուտների փոփոխմանը չի հանգեցնում:
 Ղեկավարվելով «Իրավական ակտերի մասին» Հայաստանի Հանրապետության օրենքի 271 հոդվածով, համաձայն ՀՀ Կառավարության 2010 թվականի հունվարի 14-ի «Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին» N 18-Ն որոշման և ՀՀ  աշխատանքի և սոցիալական հարցերի նախարարի 2011 թվականի ապրիլի 26-ի «Սոցիալական պաշտպանության ոլորտի առանձին ենթաոլորտների բնութագրիչները հաստատելու մասին» N 34-Ա/1 հրամանի` իրականացվել է «Իմ Հայաստան» համահայկական փառատոնի 2012 թվականի ծրագիրը և իրականացման միջոցառումների ցանկը հաստատելու մասին» Հայաստանի Հանրապետության կառավարության որոշման նախագծի կարգավորման ազդեցության գնահատում, համաձայն որի` նախագիծը սոցիալական պաշտպանության ոլորտում ունի չեզոք ազդեցություն: 

 Իմ Հայաստան» համահայկական փառատոնի 2012 թվականի ծրագիրը և իրականացման միջոցառումների ցանկը հաստատելու մասին» Հայաստանի Հանրապետության կառավարության որոշման ընդունումը առողջապահության բնագավառի վրա ազդեցություն չի ունենա: 

